
Liite Inarinsaamenkielinen käännös 
 

Nr 1086 
 

Sämikielâ laahâ 
Adelum Helsigist 15 peeivi juovlâmáánu 2003 

————— 
 

Ovdâskode miärádâs miäldásávt asâttuvvoo: 
 

1 loho 

Almolâš njuolgâdusah 

1 § 

Laavâ ulme 

Taan laavâ ulmen lii turvâstiđ vuáđulaavâst 
asâttum sämmilij vuoigâdvuođâ toollâđ já 
ovdediđ jieijâs kielâ já kulttuur. 

Taan laavâst asâttuvvoo sämmilij vuoi-
gâdvuođâst kevttiđ jieijâs kielâ tuámustoov-
list já eres virgeomâhist sehe almos vääldi 
kenigâsvuođâin olášuttiđ já ovdediđ sämmilij 
kielâlâš vuoigâdvuođâid. 

Mittomeerrin lii, et sämmilij vuoigâdvuotâ 
vuoigâlâš riehtijoton já šiev haldâttâhân tähi-
duvvoo kielâst huolâthánnáá já et sämmilij 
kielâlâš vuoigâdvuođah olâšuttojeh nuuvt, et 
toid ij taarbâš sierâ avžuuttiđ. 

 
2 § 

Laavâ heiviittemsyergi 
Virgeomâheh, moid taat laahâ heiviittuv-

voo, láá: 
1) Iänuduv, Aanaar, Suáđigil já Uccjuuvâ 

kieldâi toimâorgaaneh sehe tagarij 
kieldâovtâstumij toimâoirgaaneh, moin mii-
nii täin kieldâin lii jesânin; 

2) toh tuámustoovlih já staatâ pirrâdâh- já 
páihálâšhaldâttuv virgeomâheh, moi virge-
vijđodâhân ovdiibeln mainâšum kieldah 
ollásávt teikkâ uásild kuleh; 

3) Säämi läänihaldâttâs já ton ohtâvuođâst 
tuáimee toimâorgaaneh; 

4) sämitigge, sämmilâšašij ráđádâllâmkod-
de já nuorttâlâšlaavâ (253/1995) 42 §:st 
uáivildum sijdâčuákkim; 

5) staatârääđi vuoigâdvuođâkansler já 
ovdâskode vuoigâdvuođâäššialmai; 

6) kulâtteijeeäššialmai já kulâtteijeeväidim-
lävdikodde, täsiárvuváldálâš ja täsiárvulävdi-
kodde, tiätusyejiváldálâš já tiätusyejilävdi-
kodde sehe ucceeblohováldálâš; 

7) Aalmugiäláttâslájádâs já eennâm-
tuáluirâtteijei iäláttâhlájádâs; sehe 

8) toh staatâ haldâttâhvirgeomâheh, moh 
muttemocovirgeomâhin kieđâvušeh ovdii-
beln mainâšum haldâttâhvirgeomâhijn joton 
puáttám aašijd. 

Taam laavâ kalga nuávdittiđ meiddei 
puásuituálulaavâ (848/1990) já puásuituálu-
asâttâs (883/1990) miäldásij haldâttâhašij 
kieđâvušmist toin staatâ virgeomâhijn já 
palgâsijn, moi virge- teikkâ toimâvijđodâhân 
sämikuávlu ubbân teikkâ uásild kulá, sehe 
Palgâsij ovtâstusâst. 

Laavâ heivitmist finnodâhlájádâssáid já 
finnodâhservijd sehe ovtâskâssáid asâttuvvoo 
17 já 18 §:st sehe kirholijd virgeomâháid 
30 §:st. 

Sierânâsnjuolgâdusah moh heiviittuvvojeh 
sämikuávlust láá laavâ 3 lovvoost. 
 

3 § 

Miäruštâlmeh 

Taan laavâst uáivilduvvoo: 
1) sämikieláin anarâškielâ, nuorttâlâškielâ 

teikkâ orjâlâškielâ kevttum kielâ teikkâ 
válduášálii čuásáttâhjuávhu mield; 

2) sämmiláin sämitiggeest adelum laavâ 
(974/1995) 3 §:st uáivildum sämmilâš; 

3) sämikuávloin sämitiggeest adelum laavâ 
4 §:st uáivildum sämikuávlu; sehe 

4) virgeomâháin 2 § 1 já 2 momentâst 
uáivildum tuámustoovlih já eres virge-
omâheh já palgâseh sehe Palgâsij ovtâstus. 

 
 

2 loho 

Kielâlâš vuoigâdvuođah 

4 § 

Sämmilii vuoigâdvuotâ kevttiđ sämikielâ  
virgeomâhijn 

Sämmiliist lii vuoigâdvuotâ jieijâs ääšist 
teikkâ ääšist, mast sun lii kuullâmnáál, kevt-
tiđ taam laavâst uáivildum virgâomâhist sä-
mikielâ. 

Virgeoomâh ij uážu raijiđ teikkâ piettâliđ 
olášutmist taam laavâst asâttum kielâlâš  
vuoigâdvuođâid toin aggáin, et sämmilâš 
máttá meiddei eres kielâ, tegu suomâkielâ 
teikkâ ruotâkielâ. 

 
5 § 

Vuoigâdvuotâjieggânâs kielâlâš vuoi-
gâdvuođah virgeomâhijn 

Siärvušist já vuáđudusâst, mon pevdikirje-
kielâ lii sämikielâ, lii vuoigâdvuotâ virge-
omâhijn ášástâldijn kevttiđ pevdikirjekielâs 
hiäivulâš oosijn nuuvt, maht 4 §:st asâttuv-
voo sämmilii vuoigâdvuođâst kevttiđ sämi-
kielâ. 

Oppâlájádâsâst, mon máttááttâskielâ lii sä-
mikielâ, lii siämmáánáál vuoigâdvuotâ kevt-
tiđ sämikielâ nuuvt tegu 1 momentâst asât-
tuvvoo. 

 
6 § 

Sämikielâ kevttim ovdâstiämálâš toimâor-
gaanâin 

Iänuduv, Aanaar, Suáđigil já Uccjuuvâ 
kieldâi toimâorgaanij sämmilâšjesânijn lii 
vuoigâdvuotâ kevttiđ sämikielâ čuákkimijn 

sehe pevdikiirján lohtum kirjâlâš ciälkká-
mušâin. Siämmáš kuáská statâlâš lävdikudij, 
komiteai, pargojuávhui já toi västideijee 
maaŋgâjeessânlâš toimâorgaanij sämmilâšje-
sânijd sämikuávlust, já eromâšávt sämmilijd 
kyeskee aašijd ton ulguubeln-uv. Palgâsij 
ovtâstus já ton stiivrâ čuákkimân uásálistee 
sämmiliist lii siämmáánáál vuoigâdvuotâ 
kevttiđ čuákkimist sämikielâ. 

Taan ceehist ovdiibeln uáivildum čuákki-
mijn kalga táárbumield orniđ tulkkum. 

 
 

7 § 

Vuoigâdvuotâalmottiđ sämikielâ eenikiellân 
viehâdâhtiätuvuáhádâhân 

Sämmiliist, kiäst lii Suomâst päikki-
kieldâlaavâst (201/1994) uáivildum päikki-
kieldâ, lii vuoigâdvuotâ almottiđ viehâdâh-
tiätuvuáhádâhân vuorkkimnáál eenikiellân 
sämikielâ. 

 
8 § 

Virgeomâhij tieđettem 

Virgeomâheh kalgeh aalmugân čujottum 
tieđeetmist kevttiđ meiddei sämikielâ. 

Virgeomâhij almottâsah, kulluuttâsah já 
julgâpiejâmeh sehe eres aalmugân uáivildum 
tiäđáttâsah sehe uápástuvah já aalmug kiäv-
tun uáivildum luámáttuvah tevdimravvuidis-
kijn kalgeh sämikuávlust rahtuđ já adeluđ 
meiddei sämikieláin. 

Keerrivrievti, tuámmár, kihlekodde-
virgáduv teikkâ ton uásáduv teikkâ kihlekode 
sierânâs virgáduv teikkâ toi virgeulmuu virge 
peeleest adelum kulluuttâsah já tiätunaddel-
meh ovtâskâs ulmuu vuoigâdvuotân kyeskee 
aašijn pyehtih kuittâg adeluđ kuorâttâllâm 
mield tuše suomâkielân, jis lii čielgâs, et sä-
mikielâ kevttimân ij lah tárbu. 

Eres ko 2 § 1 já 2 momentâst uáivildum 
staatâ virgeomâhijn kalgeh 1 momentâst 
uáivildum almottâsah, kulluuttâsah, julgâ-
piejâmeh já tiädáttâsah sehe luámáttuvah 
tevdimravvuidiskijn rahtuđ já adeluđ meiddei 
sämikieláin talle, ko toh iänáážin kyeskih 
sämmilijd teikkâ talle, ko toos mudoi lii mii-
nii eromâš suujâid. 

Vaaljâi já aalmugjienâstmij almottâskoor-
tah iä rahtuu sämikielân, eereeb sämitiggeest 
adelum laavâ 24 §:st uáivildum almottâs-
koortâid. 

 
 

9 § 

Laavah já eres asâttâsah, sehe asâttâsiäv-
tuttâsah já smiettâmušah 

Eromâšávt sämmilijd kyeskee laavah já 
eres asâttâsah sehe staatâsopâmušah já eres 
Suomâ asâttâsčuágálduv äššikirjeh já tiät-
tunaddelmeh olgosadeluvvojeh meiddei sä-
mikielâlâš jurgâlussân, ko staatârääđi teikkâ 
äššioomâh ministeriö nuuvt meerrid. 
Siämmáš äšši kuáská ministeriö teikkâ staatâ 
eres miärádâsâid, ravvuid, meerridmijd já 
tiäđâttâsâid, moh adeluvvojeh olgos virge-
oomâh miärádâsčuágálduvâst. 

Ministeriöst teikkâ staatâ komiteast, pargo-
juávhust teikkâ toid verdiddettee toimâor-
gaanâin valmâštâllum já olgosadeluđ aigum 
lahâiävtuttâsah já smiettâmušah teikkâ toi 
čuákánkiäsuh olgosadeluvvojeh ministeriö 
miärádâs mield meiddei sämikielân talle, ko 
toh kyeskih eromâšávt sämmilijd teikkâ talle, 
ko toos mudoi lii eromâš suijâ. 

 
 

10 § 

Sämikielâ kevttim virgeoomâh pargokiellân 

Virgeoomâh, mon toimâm čuácá tuše 
sämmiláid, puáhtá kevttiđ pargokielânis sä-
mikielâ suomâkielâ paaldâst. 

 
 

3 loho 

Sämikuávlust heiviittettee njuolgâdusah 

11 § 

Eromâš kenigâsvuođah 

Taan laavâ 2 § 1 momentâst uáivildum vir-
geomâheh kalgeh sämikuávlu virgáduvâin já 
eres toimâpaaihijn nuávdittiđ ton lasseen, mii 
12—16 §:st asâttuvvoo. 

12 § 

Vuoigâdvuotâ kevttiđ sämikielâ virgeomâhijn 

Sämmiliist lii vuoigâdvuotâ kevttiđ valjii-
mis mield suomâkielâ teikkâ sämikielâ vir-
geomâhijn ášástâldijn. Vuoigâdvuođâst kevt-
tiđ ruotâkielâ asâttuvvoo kielâlaavâst 
(423/2003). 

Siämmáš vuoigâdvuotâ lii sämmiliist sämi-
kuávlu ulguubeln-uv staatâ virgeomâhijn tal-
le, ko toh muttemocovirgeomâhin kieđâvu-
šeh päikkikuávlu virgeomâhist joton puáttám 
aašijd. 

 
13 § 

Vuoigâdvuotâ finniđ toimâttâskirje teikkâ 
eres äššikirje sämikielân 

Sämmilâš äššiuásálâžân kalga pivdemist 
adeluđ ášáskuttemucâmuš, tuámu, miärádâs, 
pevdikirje teikkâ eres äššikirje sämikielân toi 
oosij ko äšši kuáská suu vuoigâdvuođâ, 
oovdâ teikkâ kenigâsvuođâ, eereeb jis lii 
koččâmuš äššikirjeest, mii ij vaaikut ääši 
raađhâšmân. Jis sämmilâš äššiuásálâš lii 
kiävttám kirjálávt teikkâ njálmálávt sämi-
kielâ ohtâvuođâ väldidijn ääši kieđâvuššee 
virgeomâhân, kalga sämikielâlâš toimâttâs-
kirje siämmáá vijđáht já siämmáálágán iäv-
tuigijn adeluđ nuuvt, et tom ij taarbâš sierâ 
pivdeđ. 

Toimâttâskirjeest kalga kuittâg adeluđ tuše 
virgálâš sämikielâlâš jurgâlus, jis äššiuásáliih 
láá maŋgâ, iäge sij lah oovtâmielâliih sämi-
kielâ kevttimist. 

 
14 § 

Sämikielâ táiđu já toos kyeskee 
tohálâšvuođâvátámusah 

Virgeoomâh kalga pargovievâ palvâlusân 
väldidijn anneeđ huolâ tast, et ton pargoviehâ 
jieškote-uv virgáduvâst teikkâ eres toimâ-
pääihist puáhtá palvâliđ äššigâššáid meiddei 
sämikielân. Virgeoomâh kalga meiddei škov-
liittâs orniimáin teikkâ eres koččâmâšân 
puáttee toimâigijn anneeđ huolâ tast, et par-
govievâst lii virgeoomâh pargoi vátámušâi 
tevdee sämikielâ máttu. 

Sämikielâ máátu puáhtá asâttiđ kielâtááiđu 
kyeskee tohálâšvuođâvátámuššân staatâ vir-
geomâhij pargoviehân lavváin teikkâ laavâ 
vuáđuld staatârääđi teikkâ áášánkullee minis-
teriö asâttâssáin sehe kieldâlâš virgeomâhij 
pargoviehân kieldâlaavâ (365/1995) miäldá-
sâš oornigist, jis tággáár tohálâšvuođâv-
átámuš ij lavváin tâi laavâ vuáđuld asâttuu. 
Sämikielâ mättim kiäččoo eromâš ánsun, 
veikkâ tot ij lah asâttum virge, tooimâ teikkâ 
pargo tohálâšvuođâvátámuššân. 

Sämikielâ máátu kyeskee tohálâšvuođâ-
vátámušâin lii heiviittettee oosijn vyeimist, 
mii asâttuvvoo laavâst almossiärváduvâi par-
gojuávhust vättee kielâtááiđust (424/2003). 
Sämikielâ máttu oovdânpuáhtoo almoš 
kielâtutkosijn adelum laavâst (668/1994) 
uáivildum kielâiskosáin teikkâ oopâi 
ohtâvuođâst toohum kielâiskosáin teikkâ 
ollâškovlâuápuin. 
 

15 § 

Virgeomâhij kenigâsvuotâ kevttiđ sämikielâ 

Virgeomâheh kalgeh almottâsâin, povdii-
mijn já kiirjijn, moh vuolgâttuvvojeh 
äššiuásálâžân teikkâ toos, kiäs laavâ mield 
kalga almottiđ ääšist, mii lii joođoost, teikkâ 
puátimin joton, kevttiđ ääši kieđâvuššâm-
kielâst sorjohánnáá vuástáväldee jieijâs kielâ, 
jis tot lii tiäđust teikkâ čielgiimist, teikkâ 
kevttiđ sehe suomâkielâ já sämikielâ. 

Virgeoomâh kalga tom sierâ pivdehánnáá, 
kevttiđ sämikielâ västiddijn toos sämikieláin 
toimâttum kirjálijd ohtâvuođâväldimijd. 

Virgeomâheh kalgeh toimâinis mudoi-uv 
ovdediđ sämikielâ kevttim. 
 

16 § 

Sämikielâ kevttim kieldâ äššikiirjijn 

Taggaar kieldâ, mast sämikielâlij uásus 
kieldâ aalmugist lii ovdebáá ive vuossâmuu 
peeivi lamaš stuárráb ko ohtâ kuálmádâs, 
toimâorgaan kalga kevttiđ meiddei sämikielâ 
tagarijn pevdikiirjijn já eres äššikiirjijn, moh 
iä adeluu ovtâskâs äššiuásálâžân já moin lii 
almos merhâšume. Eres-uv kieldâ toimâor-
gaan kalga kevttiđ sämikielâ tágárijn äššikir-
jijnis nuuvt vijđáht ko tobdá táárbu. 

17 § 

Finnodâhlájádâsah sehe staatâ teikkâ kieldâ 
omâstem finnodâhseervih 

Staatâ finnodâhlájádâs sehe taggaar 
palvâlus pyevtitteijee finnodâhservi, mast 
staatâst teikkâ oovtâ teikkâ maaŋgâ 2 § 1 
moomeent 1 saajeest uáivildum kieldâst lii 
meridemväldi, kalga sämikuávlust adeliđ 
taan laavâst vaattum kielâlâš palvâlusâid já 
tieđettiđ aalmugân meiddei sämikielân tooi-
mâ šlaajâ já äššiohtâvuođâ vaattâm vijđes-
vuodáin já vuovvijn, mon oleslâžžân 
árvuštâldijn ij pyevti anneeđ finnodâhlájádâs 
teikkâ finnodâhseervi peeleest hiäivuttem-
min. Ko staatâ finnodâhlájádâs tipšo virge-
oomâhpargo toos heiviittuvvoo, mii taan 
laavâst asâttuvvoo virgeomâhist. 

 
18 § 

Ovtâskâs kielâlâš palvâlemkenigâsvuotâ 

Jis almos haldâttâhpargo lii lavváin teikkâ 
laavâ vuáđuld asâttum ovtâskâsân, tom 
kuáská pargo tipšodijn sämikuávlust tot, mii 
taan laavâst asâttuvvoo virgeomâhist. Jis 
tággáár pargo vuástáväldee sämikuávlust 
miärášuvá virgeoomâh miärádâs teikkâ eres 
tooimânpieijâm teikkâ virgeoomâh já vuástá-
väldee koskâsâš sopâmuš vuáđuld, kalga vir-
geoomâh visásmittiđ, et pargo tipšodijn ade-
luvvoo taan laavâ miäldásâš kielâlâš 
palvâlem. Taam kalga meiddei visásmittiđ 
talle ko virgeoomâh addel eres ko almos 
haldâttâhpargo ovtâskâs tipšomân sämikuáv-
lust, jis taan laavâ vaattâm palvâlemtääsi 
toollâm tom váátá. 

 
4 loho 

Vuoigádvuotâ tulkkuumân já jurgâlmân 

19 § 

Vuoigâdvuotâ tulkkuumân 

Ko taan laavâ ooleest kiävttoo ääši 
njálmálâš kieđâvušmist sämikielâ, kalga ääši 
kieđâvuššâm viggâđ adeluđ sämikielâ 
táiđusâš pargee pargon. Jis virgeomâhist ij 



 Nr 1086 
  
 

 

3747

lah taggaar sämikielâ táiđusâš pargee, kote 
puávtáččij kieđâvuššâđ ääši, kalga virge-
oomâh orniđ nuuvtá tulkkum, jis sun jieš ij 
huolât tulkkuumist. 

 
20 § 

Vuoigâdvuotâ toimâttâskirje já eres äššikirje 
jurgâlmân 

Jis haldâttâhääšist, haldâttâhlaavâkevttim-
ääšist teikkâ rikosääšist ášáskuttemucâmuš, 
tuámu, miärádâs, pevdikirje teikkâ eres 
äššikirje lii rahtum suomâkielân teikkâ 
ruotâkielân, kalga virgeoomâh adeliđ säm-
milâš äššiuásálâžân suu pivdemist nuuvtá 
virgálâš sämikielâlâš jurgâlus tain äššikiirjijn 
ton uásild ko äšši kuáská suu vuoigâdvuođâ, 
oovdâ teikkâ kenigâsvuođâ, eereeb jis lii 
koččâmuš taggaar äššikirjeest, mii ij vaaikut 
ääši raađhâšmân. Jurgâlus kalga lohtuđ 
toimâttâskiirján teikkâ eres äššikiirján. 

Jis virgálâš jurgâlusâst lii jurgâlemfeilâ, 
kalga virgeoomâh tivvoođ tom, jis tivvoom ij 
lah čielgâsávt tárbuttem. Sämmilâš äššiuásá-
lâžân kalga talle adeluđ tiivvum toimâttâskir-
je nuuvtá. 

 
21 § 

Vuoigâdvuotâ finniđ jurgâlus sämikielâ 
toimâttuvâst 

Virgeomâhist, kote taan laavâ vuáđuld kal-
ga adeliđ toimâttâskirjestis sämikielâlâš 
jurgâlus teikkâ sämikielâlâš toimâttâskirje, lii 
vuoigâdvuotâ finniđ jurgâlus sämikielâ 
toimâttuvâst, jis jurgâlus ij lah mudoi 
vuohâsávt finniimist. Siämmáánáálá lii vir-
geomâhist vuoigâdvuotâ finniđ toimâttuvâst 
suomâkielâlâš jurgâlus toos sämikielân 
kuođđum äššikirjeest. 

 
22 § 

Ovdâsvástádâsvuotâ jurgâlmist teikkâ tulk-
kuumist šoddâm koloin 

Jis staatâ virgeoomâh kalga adeliđ teikkâ 
toimâttiđ äššiuásálâžân toimâttâskirje teikkâ 
äššikirje sämikielân teikkâ sämikielâlâš 
jurgâlussân teikkâ kalga kevttiđ tulkkum, 

västid staatâ sämikielâlâš toimâttâskirje räh-
timist teikkâ jurgâlmist teikkâ tulkkuumist 
šoddâm koloin. 

Kieldâ, kieldâovtâstume teikkâ pispekodde 
teikkâ servikodde västid 4—6, 12, 13, 15, 16 
já 30 §:st uáivildum toimâttâs- teikkâ eres 
äššikirje rähtimist teikkâ jurgâlmist sehe 
tulkkuumist šoddâm koloin. 

 
 

23 § 

Jurgâlus haahâm äššigâs kuástádâssáin 

Jis staatâ, kieldâ teikkâ kieldâovtâstume 
virgeomâhân teikkâ kirholâš virgeomâhân lii 
kuođđum sämikielâlâš äššikirje, veikkâ 
äššigâsâst ij lah vuoigâdvuotâ kevttiđ sämi-
kielâ ton virgeomâhist, kalga virgeoomâh 
táárbumield haahâđ äššigâs kuullâm maŋa 
suu kuástâdâssáin äššikirjeest jurgâlus virge-
omâhist kevttum kielân. 

 
 

5 loho 

Kielâlâš vuoigâdvuođâid ovdedeijee tooimah 

24 § 

Virgeomâhij kenigâsvuotâ olášuttiđ kielâlâš 
vuoigâdvuođâid 

Virgeomâheh kalgeh toimâinis jiešráđálávt 
anneeđ huolâ tast, et taan laavâ turvim 
kielâlâš vuoigâdvuođah tuođâi olášuveh. Tot 
kalga čäittiđ ulmuid et tot palvâl meiddei 
sämikielân. 

Virgeoomâh puáhtá adeliđ pyereeb-uv 
kielâlâš palvelus ko taan laavâst váttoo. 

 
 

25 § 

Pálhálâš virgerijjâvuotâ já luovvim pargoost 
sämikielâ tááiđu haahâm várás 

Ovdiibeln 2 § 1 momentâst uáivildum staa-
tâ taggaar virgeoomâh virgealmast, kiän vir-
gevijđodâh lii ollásávt sämikuávlust, lii vuo-
igâdvuotâ, jis suu virgekoskâvuotâ taan vir-
geoomâh palvâlusâst lii pištám ucemustáá 

ive, finniđ pálhálâš virgerijjâvuođâ virgepar-
goidis hoittáámân taarbâšlâš sämikielâ tááiđu 
uážžum várás. Tággáár virgeoomâh pargest 
lii siämmái iävtuigijn vuoigâdvuotâ finniđ 
rijjâvuođâ pargoost siämmáá uáivilân. 

Ovdiibeln 2 § 1 momentâst uáivildum 
kieldâ teikkâ kieldâovtâstume já taggaar 2 § 
1 moomeent 2 já 3 saajeest uáivildum staatâ 
virgeoomâh pargei, mon virgevijđoduvâst 
uási lii sämikuávlust, sehe Palgâsij ovtâstume 
pargojuávhun kullei puáhtá mieđettiđ 
pálhálâš virgerijjâvuođâ teikkâ pargoost 
luovvim virgepargoidis hoittáámân taarbâšlâš 
sämikielâ tááiđu hahâmân, jis suu palvâlus-
koskâvuotâ taan pargoadeleijee palvâlusâst 
lii pištám ucemustáá ive. Staatârääđi 
asâttâssáin puáhtá asâttiđ eres virgerijjâvuođâ 
tâi pargoost luovvim iävtuin. 

Virgerijjâvuođâmiärádâs teikkâ pargoost 
luovvim kyeskee miärádâs iähtun puáhtá 
asâttiđ, et pargee taha virgeomâháin kirjálâš 
sopâmuš tast, et sun parga virgeoomâh 
palvâlusâst sämikuávlust virgeluámu teikkâ 
pargoost luovvim maŋa tiätu ääigi, mii ij 
uážu leđe kuhheeb ko ohtâ ihe. Sopâmušân 
puáhtá valduđ miärádâs tast, et pargee máksá 
virgeomâhân, jis sun sooppum ääigist ciälkká 
jieijâs luovâs teikkâ jis sun ciälkkoo luovâs 
suu jieijâs suujâ eereeb puácuvuođâ keežild, 
enâmustáá njuolgist kielâškovliittâs keežild 
šoddâm koloi stuárusii sopâmušsááhu. 

 
 

26 § 

Sämikielâ toimâttâh 

Sämikielâ jurgâlem já eres taan laavâst 
asâttum pargoi várás lii sämitiggeest sämi-
kielâ toimâttâh, mii kalga leđe sämikuávlust. 

Sämikielâ toimâttuvâst asâttuvvoo tärhi-
beht staatârääđi asâttâssáin. 

 
 

27 § 

Sämikielâ išedeijee 

Säämi läänihaldâttâsâst sehe staatâ pirrâ-
dâh- já páihálâšhaldâttuv virgeomâhist 
puáhtá sämikuávlust leđe sämikielâ išedeijee. 
Išedeijee palvâlusah láá äššigâsân nuuvtá. 

28 § 

Kocceem já vakšum 

Jyehi virgeoomâh kocá jieijâs toimâsyer-
gist taan laavâ nuávdittem. 

Sämitigge čuávu taan laavâ heiviittem já 
puáhtá adeliđ avžuumijd kielâlahâasâttâsân 
lohtâseijee koččâmušâin sehe toohâđ iäv-
tuttâsâid puástuvuođâi tivomân, maid 
huámmáš. 

 
29 § 

Čielgiittâs 

Sämikielâ toimâttâh addel oovtâst sämitige 
asâttâm säämi kielâraađijn vaaljâpojij mield 
sämitiigán čielgiittâs sämikielân kyeskee 
lahâasâttâs heivitmist sehe sämmilij kielâlâš 
vuoigâdvuođâi olášuumeest já kielâtile 
ovdánmist tađe mieldi ko staatârääđi 
asâttâssáin tärhibeht asâttuvvoo. 

Staatârääđi kielâlahâasâttâs heiviittâs kyes-
kee čielgiittâsâst asâttuvvoo kielâlaavâst. 

 
6 loho 

Sierânâs njuolgâdusah 

30 § 

Kirholiih virgeomâheh 

Mii taan laavâst asâttuvvoo sämikielâ kevt-
timist staatâ virgeomâhist, heiviittuvvoo 
meiddei äššiuásálij kevttim kielân sehe 
kielân mii kiävttoo toimâttâskiirjijn já eres 
äššikiirjijn Oulu pispekode tuámukapittâlist 
já toin kirkkohiärrávirgáduvâin, moi 
toimâvijđodâhân sämikuávlu teikkâ uási tast 
kulá, jis äšši ij lah taggaar, et kirkkolaavâ 
(1054/1993) mield kiäččoo ton lemin kirho 
jieijâš äšši, sehe ortodoksâlâš kirkkokode 
Oulu pispekode kansliast. 

Mii taan laavâ 1, 4, 5, 8, 20 já 24 §:st asât-
tuvvoo, heiviittuvvoo siämmáánáál evaŋge-
lilâš-luterilâš kirho Iänuduv, Aanaar, Ucc-
juuvâ já Suáđigil servikuddijd, jis äšši ij lah 
taggaar, et kirkkolaavâ mield tot kiäččoo 
lemin kirho jieijâs äšši, sehe ortodoksâlâš 
kirkkokode Säämi servikoodán. 

31 § 

Staatâ ekonomâlâš ovdâsvástádâs 

Staatâ budjetân kalga väldiđ meriruuđâ 
staatâtorjuid kieldáid, servikuddijd, sämi-
kuávlu palgâsáid sehe 18 §:st uáivildum 
ovtâskâssáid taan laavâ heivitmist šaddee 
eromâš lasekoloi luávdimân. 
 

32 § 

Sämikielâ sajattâh motomijn haldâttâhsuor-
gijn 

Sämmilij vuoigâdvuođâst finniđ vuáđu-
škovlâ- já eres máttááttâs jieijâs eenikielân, 
sämikielâ máttááttâsâst sehe sämikielâst 
máttááttâskiellân, oppâamnâsin já tutkâm-
kiellân asâttuvvoo sierâ. 

Sämmilij vuoigâdvuođâst finniđ peivikiäju 
jieijâs eenikielân asâttuvvoo párnái peivi-
kiäjust adelum laavâst (36/1973). 

Taan laavâ 2 § 1 momentâst uáivildum 
virgeomâheh kalgeh nuávdittiđ taan laavâ 
njuolgâdusâid ko heiviitteh pyeccee 
sajaduvâst já vuoigâdvuođâin adelum laavâ 
(785/1992) já sosiaalhuolâttâs äššigâs 
sajaduvâst já vuoigâdvuođâin adelum laavâ 
(812/2000). 
 

33 § 

Tärhibeh njuolgâdusah 

Tärhibeh njuolgâdusah taan laavâ 
olášutmist adeluvvojeh staatârääđi 
asâttâssáin. 

7 loho 

Vuáimánšoddâm já sirdâšumnjuolgâdusah 

34 § 

Vuáimánšoddâm 

Taat laahâ šadda vuáimán 1 peeivi 
uđđâivemáánust 2004 já toin komettuvvoo 
laahâ sämikielâ kevttimist virgeomâhijn 8 
peeivi njuhčâmáánust 1991 adelum laahâ 
(516/1991) toos maŋeláá toohum 
nubâstusâidiskijn. 

Ovdil taan laavâ vuáimánšoddâm puáhtá 
riemmâđ ton olâšuttem vaattâm toimáid. 

Taat laahâ almostittoo Suomâ 
asâttâsčuágálduvâst meiddei anarâš-, 
nuorttâlâš- já orjâlâškielâlâš jurgâlussân. 

 
 

35 § 

Sirdâšemnjuolgâdusah 

Eres laavâst teikkâ asâttâsâst mainâšum 
čujottâs tain lavváin komettum sämikielâ 
kevttimist virgeomâhijn adelum laahân 
kiäččoo, et laavâ vuáimánšoddâm maŋa 
uáivild čujottâs taan laahân. 

Ovdil taan laavâ vuáimánšoddâm 
jotonpieijum aššijd heiviittuvvojeh ain-uv 
taam laavâ vuáimán šodâdijn njuolgâdusah, 
moh lijjii vyeimist, jis virgeoomâh ij 
äššiuásálij vuoigâdvuođâ já oovdâ juurdâštijn 
meerrid eres. 

Helsigist 15 peeivi juovlâmáánu 2003 

